
Дарсла тема: 

«Дерхъаб нешла мез». 
 

Дарсла  мурад:   

o нешла мез руркънилизиб, дурхIназир вегIла ВатIайчи, мезличи, 

литератураличи, историяличи, гIядатуначи диги, пахру ва иштяхI акIахъни;  

o дурхIнала мезла ва литературала шайчирти багьудлуми чедаахъни.   

 

Чебаъла  ваяхI:                                                                                               

            дарсличир гIягIниахъесли кьицIдарибти хIурпри конвертуназир, 

            доскаличи къелбарибси кроссворд, плакатличи делкIунти буралаби, 

            ученикунани дарибти стенгазетаби, газетаби ва журналти, ИКТ. 

                                       

Дарсла план: 

I. Дарс бехIбихьни, тема ва мурад аргъахъни. 

II. Даргала историяличила бурни. 

III. Даргала гимн белчIни, назмурти делчIни. 

IV. ДекIар-декIарти заданиебачил гъайла бутIни тикрардарни. 

V. Конкурсла итог каъни. 

VI. Назмурти делчIни ва инсценировка барни. 

VII. Дарсла итог каъни. 

VIII. Хъули хIянчи бедни. 

Дарсла башри. 

I. Дарс бехIбихьни, тема ва мурад аргъахъни.  (слайд №1-3)     
 

Учитель:         

Дарган мез хIедалути, 

ГIур адмакIаб дарганти! 

Пахру даргандешличи 

БихIеная дагъистанланти! 

                                                                                                                                         

Салам хIуша дакIибтас                                                                                                                  

Иш нушала дарсличи,                                                                                                                

ГIурра халаси салам                                                                                                                      

ХIушаб диштIати чатIнас! 

 

Ученикуни:  Салам, учительти нушала! 

 

Учитель:   Ахlерти дурхlни, хlурматла гlяхlли, учительти. Ишбархlи нушала 

гlядатла ахlенси дарс саби."Дарган дарган вирусив, дарган мез хlедалуси"бикlуси. 

Вегlла нешла мез хlедалусини, гьай- гьайра вегlла нешла, шила, шантала 

хlурматра хlебиру. Гьаннала замана, хаслира хъалибарглизиб вегlла нешла 

мезличил гъайбикlутира дебали камли саби. Илбагьандан имцlали чекадизес 

гlягlнибиркур гьарил миллатла адам сунела мезличил гъайикlахъес. Ил 

бекlлибиубси шартl саби миллат калахъес багьандан. Мез пайдаладирули биалли, 

халкьра леб, мез хlедузахъалли халкьра агара. 

Дарсла  мурад  саби  нешла  мез  руркъни лизиб дурхIназир  вегIла  

ВатIайчи ,мезличи ,литератураличи, гIядатуначи, история личи  диги ,пахру  ва  

иштяхI  акIахъни, дурхIнала  багьудлуми  чедаахъни.      

Нушала дарс бех1бихьес дигулра нушала даргантала гимн «Дарга» 

кабатурли. Ил лебтанилра бакибси х1ебургар. 

«Нешла мез хIедалуси адам, цIедеш хIедашуси галгагъуна сай». ХI. ГIялиев. 

 

II.   Даргала гимн. (Магомедзапир Гlябдуллаев "Дарга"). (слайд №4). 

Учитель:   Азир дус - тарих хlела Хабарла шандан - Дарга Цадеш дубурлантала 

Дебшлабарибси улка Дагъиста дубуртала Минабиубси дайла Берхъаби, 

жагьбикlаби Гlязиз Ватlан нушала 

Тикрар: Дарга! Берхъаби, Ватlан дила - Дагъиста уркlи - Дарга, Дарга! Кавказла, 

Россияла Шанданван чlумал къала. 

ХIела халкь - мар-хIялалти ЗяхIматчиби сакIубти, Игитуни бурибти, ГIялимти 

гIилму мурхьти. ХIела шайх-устазуна. Алкун иманна шала - ГIиниз умуси динна, 

Дила дурхъаси Дарга. 

 
Учитель:   «Дарган дарган вирусив, нешла дурхъадеш хlебалуси?!» 

Гьанна нушала дурх1нани С.Рабадановла "Ахlерси неш" бик1уси назму 

буч1а. 

(слайд №5) 

Рамазанова Малика 

С.Рабаданов "Ахlерси неш" Лебил хlела жагадеш Неш, гибсири нушази, Хlела 

михъирлизирад Ниъ дерхъиб лачинтази. Хlуни нушаб гибти сар Гlямру, дуклуми, 

шала Хlела уркlи тимхъбиlар Михъиртазиб нушала 

 

Рабаданова Мариям 

Неш, хlела някъ буцили, Цаибси ганз кацlира Нушазир акlахъубри Дигира 

уркlецlира Чуйна нургъби душкири, Ахlенси неш, нушала? Амма чехlедаира 

Нургъби хIела хlулбазир. 

 

Рамазанова Нурият 

Адамдешра ламусра Се сарил дагьахъурри, Гьалмагъдешра цадешра Нушазир 

дебшладарри 

 

Магомедаминова Жасмин 

Чуйна гIяшриубри хlу Биштlаси сириличи Лехlдизес дигахъира Бучlуси 

лайлаличи Някъ буцили дукира Хlуни школализи, Бегlла гьалаб белкlунра Хlела у 

тетрадьлизи. 

 

Учитель: Мез – саби-ургаб адамти гъайбик1ути сек1ал сари. Илдала 

кумекличирли чуни дарсур пикруми дуру, мурадлуми иргъахъу. Урк1иличирти ва 

бек1лизирти пикруми дурес г1яг1нидеш ва х1яжатдеш лебнили сари мез 

ак1ахъубти. Дунъяличир гьанна х1ябал азирличирра имц1али мез лер. Дагъиста 

халкьли гъану гех1радех1 мез дузахъули сари. Дагъистайзир илдицад мез 

лерниличила халкьла дахъал буралабира лер. Х1ера илдазибад ца: «Гьачам 

Аллагьли дунъяличибти адамтас мез дут1ахъес ч1ака бархьаили саби. Ил, сунела 

мезли биц1ибси гавлагра касили, мез дут1ес гьайбиубли саби. Ч1ака Дагъистайзи 

абаибх1ели, илала мезли биц1ибси гавлаг шурла бугаси дублизи чегили 

гъярбердили саби ва лерилра мез Дагъистайзи т1инт1кадиубли сари». Илдазирад 

цадех1 сари нушала дарган мез. 

Дарган мез даргала халкьла мез сари. Илди даргала халкь ак1убла, илдачил 

дарх лерти сари. Илди мезличил дарганти саби-ургаб гъайбик1ули саби, чула 

пикруми иргъахъули сари. Эгер илди мез х1едиалри, адамти саби ургаб бархбасес, 

жамиг1ятлизиб х1ербиэс бирути ах1енри. 

Джамбулатов Ражаб 

Нешла мез дурхъати сар Вегl варкьибси неш кьяйда Илди дархъати диъни 

Бала чус неш диганта Нешличи кьяйда карцlли Рирус нешла мезличи Гьаман 

малхlямти дугьби Дирар чузир иргъули. 

 

Ахмедгаджиева Камила 

Нешла мез мучлахlейру Чlянкlли мехlуртаницун Неш,узи,рузи,Вlатан. Бицес 

хlядуртаницун Хlяжатли сари илди Нушаб тяп кьацl кьяйдали 

Къияндикибхlелицун Балулра ил нушани. 

 

Яхъяева 

Бегl гьалаб виштlасини Буру дурхъаси дев-"неш" Гlямру керхайчи сунес 

Хlемсули икрамикlес 

 

Рамазанова Малика 

Сирхlянта "аба" иру Кьункьила "айби"бикlар Хlунцlранта "аба" иру, 

Хайдакьла "уба" бикlар Хlурхъанта "адай" иру Ахъушала "неш"бикlар Амма 

нешла мез цаван Лебтасалра зайдикlар 

 

"Нешла мез" (Р.Бяхlяммадов)  

Ахмедгаджиева Марина 

Нешла мез-дила давла Бегlтани наб батурси Нана хlуливан нуни Мяхlкамбарес 

гlягlниси  

 

Рамазанова Нурият 

Нешла мез-гlямрула рухl Ну мицlирли вихlути Гlяламла гlякьлуличил Наб 

букьурли даибти 

 

Гусенова Патимат 

 Нешла мез детахъалли, Ну пяхlли ветихъулра Нешла мез хlедагьасли 

Бегlтиагар язихъра. 

 

Учитель:  Дарган  мез  дални  - гьарил  дарганна  чебла  саби. 

АхтардибирехIе нушала  дурхIнани  сен-сен  далулил дарган  мез. Нушала  лер 

 кIел команда. ХIушаб  гьаладирхьути  лерил  суалти  делчIунти  темабала  черкад 

 дирар. ХIяжатли  сари  чIянкIли  хIушала  иштяхI  ва  секIал  багьес  къайгъи. 

Чидил  багьудлумазив  цIакьсил, чила  илди мурхьлил  хIердирехIе. Нушала  леб 

кабиили  жюри, илдани  хIушаб  балланира  кадалта.  

 

Учитель:              Бажардидиркудаяв        

                               ИшбархIила  дарсличиб,      

                               Чебаахъес  лебил  пагь     

                               Гьанналауб   касибси? 

Ученикуни:  КьасбирехIе   халаси ! 

Учитель:  ХIядурлирав  дурхIни! 

Ученикуни:  Мурталра  хIядурлира! 

Учитель:  ДехIдирхьехIе! 

                              

* Къукъу-лямцI. (слайд №6) 

   ХIушала девиз.   

                                                   Къукъу-лямцI кьяйда нуша,   

                                                   ГIямрулизир хъярхътира,  

                                                   Нушазибад берцуди,  

                                                   Гьеч азгъинтас  агара!       

 

*Лачинти.   

Нуша  диштIа  лачинти                  

ГьуцIлира  гьаладяхIли                        

Багьудлумала  гьунчир,                     

ГанздикIули  гьарзали! 

 

 

III. ДекIар-декIарти заданиебачил гъайла бутIни тикрардарни. (слайд 

№7) 

Учитель: Нушала  абз  бехIбирхьехIе  разминкаличибад. 

1.  Разминка  (слайд №7-8) 

    Пашбехъубси  дев  бучая  ва  бурая, ил  девличила  се  баладая?         

хассив – тIинтIсив,                                                                                                                               

жинс, лугIи, падеж. 

                 

       *  Къукъу-лямцI                    

                                              З    И 

                                           Р   У    Б 

                                               А   Т           

          * Лачинти 

                                               Я   Б 

  ХI           У    

    З    Р     

2.  КIелра   командала  бучIантани  доскаличиб  ишди 

предложениебала  разбор  биру  ва  урус  мезличи  шурдалта. (слайд 

№9) 
 

*  Зубарти    

  Рашидли  рузис  жагати  вавни  далцIун. 
                     

* Лачинти   

   Нешли  карилаб  бизиси  чуду  берцIиб.  
       

 3. Чили ункъли лукIа? (слайд №10)  

10 делчIайчи, кIелра  командала дурхIнани доскаличибси  бурала 

чуйнал  бучIа. УркIиличи  буцибсигъуна  дурхIнани кIапIрази  

лукIа. Дархьли  делкIунти  чила  дахъал  диалра , ил  чедибиркур.  
             

     

     * Къукъу-лямцI ГIяхIси   жузли  адамла  гIякьлу  имцIабиру.  
              

    * Лачинти.        Масли   юрт   жагабиру,  хIянчили - адам. 

        

  4. Багьираби. КIелра командали цализи ца хьардиу. (слайд №11) 

* Къукъу-лямцI  

 1. Жузла  бехIбихьудлизиб  се  леба? (ж – хIярп) 

 2. ГъайикIусила ,далайикIусила  тIама  ахъбируси секIал.(гидгари) 

 3. СекIал  чехIебиуси  адамлис  иру. (сукъур) 

 4. Дунъя бирцlу, хункl  хlебирцlу.(Дирихь) 

 5. Барда  я  рас  агарли, сунени хъулри  диру. (арцан) 

              

* Лачинти 

 1. БерхIи  ва  дуги  селичил  тамандирули ?   (и –хIярп) 

 2. Се чебаэс  вирара  хIулби  кьяпIли ?  (муэр, гьанкI)  

 3. Илизибад  бучIес  бурсибирар .  (азбука ) 

 4. АхIен ил  мицIирси жан, амма замана буру.   (сагIят) 

 5. Яни белкъунси, дуцlрум гушси.(Печь). 

 

5. БиркIан  беткахъили саби. Ца хIярп яра биркIан имцIабарили, 

сагаси  дев барая. (слайд №12) 

             * Къукъу-лямцI                       * Лачинти   
                      КIА                                                     ТIУ 

                    ГЬУ                                                     КЬА 
                    ВА                                                       ХIЕ 
                    ХIУ                                                      МА 
                    ДАР                                                     ГУР 
                       
 
6. Задание. Литературализирад суалти. (слайд №13) 
Сегъунти произведениебазирад сари  ишди бутIни. 

1 суал.    * Къукъу-лямцI  

            - Ишар  гьатIира  гIяхIти  чадур лер, даширая  иша, - тIамадариб   
              СягIидли. - Нушала  Нина  Петровнас  гIяхIси  савгъат  бетарар, ахIену?   

 

2  суал.   * Лачинти 

           - ДурхIни, рухънас мер барая. ЦIахли   ахIену  хIушаб !  
             МяхIяммад  хъярхъли  айзур  ва, хIунтIениубли, унзаличивяхI                
             ветухъун ,  Сафар  биалли   кайибихIивад  вяшалра  хIевхъун.   
                                 

 

7. МягIнализир къаршити дугьби ца-ца хIярпли лукIули, кьунби 

дицIахъая. (слайд№14) 

 
1.  ГIяхIси                                         

2.  Шаласи 

3.  БиштIаси 

4.  Багьласи 

5.  Къиянси   

6.  Гъамси      

 
 

 

13.Ишди  числительноеби хIурпрачил  делкIеная.(доскаличиб) 

6 -   

64 -  

2000 -   

18 -  

213 - 

8.Дугьби  дарган  мезличи  шурдатирая. (слайд №15) 

    Открыть    - 
    Сорок  девять – 
    Вам - 
    Горячий – 
    Десятый – 
    Показал – 
    Двоюродная  сестра -   

                              
       IV. Конкурсла итог каъни.   (слайд №16) 

Учитель: ИшбархIи дарсличиб лебилра  ункъли  бузи. Лебтасалра нуни  шула 

кьиматуни  кадалтулра. АхIерти дурхIни, хъуммартидая дарган мез. ГъайдикIеная 

нешла  мезли. Илди хIедални  вегIла  игъбарагардеш  саби.  Нушаб  "Нешла мез"    

Р. БяхIяммадовла  назму  бучIа  Навратли  ва Миланани. Гъай бедлугехIе  

жюрилис. Жюрини  кьиматуни  кадалта.Чедибикибси  командалис  грамота                                 

ва савгъатуни  пешкешдиру.  

 

«Нешла мез вегI варкьибси нешгъунти сари:илди хIейгни-вегIла неш 

хIейгнигъуна саби».  

                              К.Д.Ушинский. (слайд №17) 

 

V. Гьанна Муртузалиев Рустамла хабар хIясибли 

пикрибарибси инсценировка чебиахъехIе. (слайд №18) 

 

VI. ВатIайчила назмурти (слайд №19) 
 

Магомедаминова Жасмин 

Хlедикlехlе: хlурхъанти, сирхlяла муирала Хlедикlехlе: цlудхъурла, ахъушала, 

хайдакьла Ахlенра: лавашакунт, къадарла, губданила Сарра нуша дарганти, 

Ватlан - Дагъистан нешла 

 

Пайзуллаева Разият 

Дагъистан, дила Ватlан Цабалги хlербирути Бахъал миллатла Ватlан, Ухен хlу 

зубариван Дурхъал дила Дагъистан. 

 

Джаруллаева Марина 

 Улка машгьурбарибти Игит уршбала мягlдан Шанданван чIумабиэс Дебш 

дарибси Дагъистан Ахъ зубрази бургъуси Дубураван авадан Закван ахъли калаби. 

  

Курбанов Иса 

Ахъ дубуртар Дагъистан Узидешла уркlбала Байрахъунала майдан Ахъли 

калаб хlела у Улкализиб Дагъистан. 

 

 

VII. Хъули хIянчи бедни. (слайд №20) 

Учитель:  Молодцы!  Хъули  хIянчи  лерилра  делчIунти  тикрардарес.                            

ГIяхIли  калена!   

№ ЗАДАНИЯ Лачинти Къукъу-лямцI 

